
Eragileen sarea
Asko dira alokairu sozialeko etxebizitza babestuko bizikidetzaren kudeaketan inplikatutako eragileak. Bi-
zikidetza zeharkakoa denez, eragile askoren inplikazioa eta konpromisoa behar du: tokikoak, udalekoak, 
udalez gaindikoak...

Koordinazio-prozesu horiek guztiek honako erronka hauek dituzte, besteak beste:

• Egoera zehatz bakoitzaren kudeaketan
inplikatutako eragileak identifikatzea,
horietako bakoitzaren rol, funtzio, tresna eta
mugekin.

• Figura horiek tokikoak (udaltzaingoa, oinarrizko
gizarte-zerbitzuak...), udalez gaindikoak (foru-
aldundiak, osasun-baliabideak, ikastetxeak...)
edo/eta erakunde beraren barrukoak (auzo-
elkarteak, kirol-klubak...) izan daitezke. Horrek
guztiak harremanen eta helburuen maila
anitzeko sare konplexua osatzen du.

• Eragileen aniztasuna: Aurreko puntuarekin eta
harreman-sare konplexu horrekin zuzenean
lotuta, alokairu sozialeko etxebizitza babestuko
bizikidetzaren kudeaketak, halaber, haien
guztien interesak orekatzea eta lerrokatzea
dakar, helburu komun bat bilatzera aldera.

• Komunikazio-kanalak: Komunikazio-kanal
argi, arin eta eraginkorrak ezarri behar dira,
koordinazioa errazteko helburuarekin.

• Esku-hartzearen uneak: etxebizitza
esleitzean hasten den eta kontratuak irauten
duen bitartean luzatzen den prozesu bat da
bizikidetza. Une bakoitzean, ekintza, abordatze
eta figura edo rol desberdinak beharko dira.

• Errealitate bakoitzera aldatzea eta egokitzea,
horrek malgutasuna eta arintasuna eskatzen
du. Garrantzitsua da kontuan hartzea prozesu
horiek jarraituak direla eta berrikusi eta egokitu
egin behar direla, egoerak aurrera egin ahala.

